УЛСЫН ИХ ХУРЛЫН 2018 ОНЫ НАМРЫН ЭЭЛЖИТ ЧУУЛГАНЫ

ХУУЛЬ ЗҮЙН БАЙНГЫН ХОРООНЫ 2019 ОНЫ 02 ДУГААР

САРЫН 02-НЫ ӨДРИЙН ХУРАЛДААНЫ ТЭМДЭГЛЭЛИЙГ ТОВЬЁГ

	№
	Хэлэлцсэн асуудал
	Хуудасны дугаар

	 1.
	Хуралдааны товч тэмдэглэл:
	1-2

	  2.
	Хуралдааны дэлгэрэнгүй тэмдэглэл: 
	3-4

	
	1.Эрүүгийн хуулийг дагаж мөрдөх журмын тухай хуульд өөрчлөлт оруулах тухай хуулийн төсөл /Засгийн газар 2018.12.28-ны өдөр өргөн мэдүүлсэн, анхны хэлэлцүүлэг/
	4


Монгол Улсын Их Хурлын 2018 оны намрын ээлжит чуулганы 

Хууль зүйн байнгын хорооны 2019 оны 02 дугаар сарын 02-ны өдөр 

/Бямба гараг/-ийн хуралдааны товч тэмдэглэл


Хууль зүйн байнгын хорооны дарга Ш.Раднаасэд ирц, хэлэлцэх асуудлыг танилцуулж, хуралдааныг даргалав.

Хуралдаанд ирвэл зохих 18 гишүүнээс 12 гишүүн ирж, 66.6 хувийн ирцтэйгээр 14 цаг 08 минутад Төрийн ордны “Их Эзэн Чингис хаан” танхимд эхлэв. 
Чөлөөтэй: Л.Мөнхбаатар, Д.Ганболд; 

Тасалсан: О.Батнасан, Ц.Гарамжав, Ц.Нямдорж, С.Эрдэнэ.

Нэг.Эрүүгийн хуулийг дагаж мөрдөх журмын тухай хуульд өөрчлөлт оруулах тухай хуулийн төсөл /Засгийн газар 2018.12.28-ны өдөр өргөн мэдүүлсэн, анхны хэлэлцүүлэг/
Хэлэлцэж буй асуудалтай холбогдуулан Хууль зүй, дотоод хэргийн яамны Хууль зүйн бодлогын газрын дарга П.Сайнзориг, Шүүхийн шийдвэр гүйцэтгэх ерөнхий газрын Хорихоос өөр төрлийн ял эдлүүлэх албаны дарга Х.Ариунболд нар оролцов.

Хуралдаанд Хууль зүйн байнгын хорооны ажлын албаны ахлах зөвлөх М.Үнэнбат, зөвлөх Б.Хонгорзул нар байлцав.

Хуулийн төслийн анхны хэлэлцүүлэгтэй холбогдуулан Улсын Их Хурлын гишүүдээс асуулт гараагүй болно.

Улсын Их Хурлын гишүүн Ж.Ганбаатар үг хэлэв.

Улсын Их Хурлын гишүүн Ш.Раднаасэд хуулийн төслийг анхны хэлэлцүүлгээр батлуулах горимын санал гаргав.

Ш.Раднаасэд: Улсын Их Хурлын гишүүн Ш.Раднаасэдийн гаргасан, Эрүүгийн хуулийг дагаж мөрдөх журмын тухай хуульд өөрчлөлт оруулах тухай хуулийн төслийг анхны хэлэлцүүлгээр нь батлах гэсэн горимын саналыг дэмжье гэсэн санал хураалт явуулъя.

Зөвшөөрсөн

11

Татгалзсан

1

Бүгд


12

91,7 хувийн саналаар горимын санал дэмжигдлээ.

Эрүүгийн хуулийг дагаж мөрдөх журмын тухай хуульд өөрчлөлт оруулах тухай хуулийн төслийг чуулганы нэгдсэн хуралдаанд танилцуулж анхны хэлэлцүүлгээр батлуулах нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн

11

Татгалзсан

1

Бүгд


12

91,7 хувийн саналаар санал дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Б.Пүрэвдорж Улсын Их Хурлын чуулганы нэгдсэн хуралдаанд танилцуулахаар тогтов.

Хуралдаан 4 минут үргэлжилж, ирвэл зохих 18 гишүүнээс 12 гишүүн ирж 66,6 хувийн ирцтэйгээр 14 цаг 12 минутад өндөрлөв.

Тэмдэглэлтэй танилцсан:
ХУУЛЬ ЗҮЙН БАЙНГЫН

ХОРООНЫ ДАРГА
 Ш.РАДНААСЭД

Тэмдэглэл хөтөлсөн:

ПРОТОКОЛЫН АЛБАНЫ

ШИНЖЭЭЧ
Б.БАТГЭРЭЛ
УЛСЫН ИХ ХУРЛЫН 2018 ОНЫ НАМРЫН ЭЭЖИТ ЧУУЛГАНЫ

ХУУЛЬ ЗҮЙН БАЙНГЫН ХОРООНЫ 2019 ОНЫ 02 ДУГААР САРЫН

02-НЫ ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Ш.Раднаасэд: Байнгын хорооны гишүүдийн өдрийн амгаланг айлтгая. 2 дугаар сарын 2-ны өдрийн Байнгын хорооны хуралдаан нээснийг мэдэгдье.

Хэлэлцэх асуудал


Эрүүгийн хуулийг дагаж мөрдөх журмын тухай хуульд өөрчлөлт оруулах тухай хуулийн төсөл, анхны хэлэлцүүлэг.

Хэлэлцэх асуудлаар саналтай гишүүн байна уу? Алга байна.


Эрүүгийн хуулийг дагаж мөрдөх журмын тухай хуульд өөрчлөлт оруулах тухай хуулийн төслийн анхны хэлэлцүүлгийг хийе.

Хэлэлцэж буй асуудалтай холбогдуулан хуралдаанд оролцож байгаа албан тушаалтнуудыг танилцуулъя. Хууль зүй, дотоод хэргийн яамны Хууль зүйн бодлогын газрын дарга Сайнзориг, Шүүхийн шийдвэр гүйцэтгэх ерөнхий газрын Хорихоос өөр төрлийн ял эдлүүлэх албаны дарга Ариунболд нар оролцож байна.
Өглөө чуулганаар хэлэлцэх эсэхийг хийсэн байгаа. Хуулийн төсөлтэй холбогдуулан асуух асуулттай гишүүн байна уу? Ганбаатар гишүүн.

Ж.Ганбаатар: Баярлалаа. Би шууд холбоогүй ч гэсэн бас холбоотой нэг асуулт асууя. Би хоёр, гурван удаа яриад байгаа, Зөрчлийн тухай хууль. Эзэнд нь хэлэхгүйгээр шүүхийн шийдвэр гарчихаад байх юм. Зөрчил гаргасан хүнд нь, байгууллагад нь бүр хавтгай болж байна л даа. Мэргэжлийн хяналтын байгууллага, татварын байгууллага, нийгмийн даатгал, бүх газрууд байгууллагад нь хэлэхгүйгээр тухайн байгууллагыг учиргүй 100 сая нь ч юу юм бэ, ер нь тэгэхдээ 20 сая хүртэлх төгрөгөөр хавтгай торгож байна л даа. Энийг Хууль зүйн яам анхааралдаа авч Зөрчлийн тухай хууль дээрээ асуудал тавихгүй бол над руу хандаад өргөдөл өгөөд байна л даа. Намайг бизнес эрхлэгч нар их том дарга гэж боддог юм шиг байгаа юм. 
Хамгаалах хүнгүй жижиг, дунд бизнес эрхлэгчдийг зүгээр өөрсдөө мэдээгүй байхад шүүхийн шийдвэрийн акт өөрсдөд нь ирээд байна шүү дээ. Би хэлээд байгаа л даа, энэ чинь бүр хавтгайрлаа гэж. 2 сая, 5 сая төгрөгийн. Өөрөө ямар зөрчил гаргаснаа хамгаалах боломжгүй. Энийгээ тэгээд дараа нь тодорхой болгоно биз дээ. Энийг ойрын хугацаанд хурдан засахгүй бол бизнес эрхлэгчдийн эрх ашигт ноцтой зөрчил учруулж байгаа шүү гэдгийг хэлье. Асуулт биш, би санал хэлчихлээ. Баярлалаа.

Ш.Раднаасэд: Асуулт, хариулт дууслаа. Санал хэлэх гишүүн байна уу? Санал хэлэх гишүүн алга.

Би горимын санал хэлнээ. Энэ хуулийн хэрэгжилтийг 1 сарын 1-ээс яаралтай горимоор батлахгүй бол энэний цаана шүүх дээр бас ойлгомжгүй байдал үүсээд байгаа. Тэгэхээр зарчмын зөрүүтэй санал гаргая. 

Төслийг анхны хэлэлцүүлгээр батлах нь зүйтэй гэсэн томьёоллоор санал хураая.

Санал хураалт

91,7 хувиар санал дэмжигдлээ.
Эрүүгийн хуулийг дагаж мөрдөх журмын тухай хуульд өөрчлөлт оруулах тухай хуулийн төслийг чуулганы нэгдсэн хуралдаанд танилцуулж анхны хэлэлцүүлгээр батлуулахыг дэмжье гэсэн томьёоллоор санал хураалт явуулъя.

Санал хураалт

91,7 хувиар санал дэмжигдлээ.

Чуулганы нэгдсэн хуралдаанд Байнгын хорооны санал, дүгнэлтийг Пүрэвдорж гишүүн танилцуулъя.

Хууль зүйн байнгын хорооны өнөөдрийн хуралдаан дуусаж хаасныг мэдэгдье. Баярлалаа гишүүдэд.

Дууны бичлэгээс буулгасан:

ПРОТОКОЛЫН АЛБАНЫ

ШИНЖЭЭЧ
Б.БАТГЭРЭЛ
PAGE  
1

